
CONCORS DAL CEC
Cine in Ienghe, al e
vigniit fir il gnif bant

Al e vign(t far il bant de Xl edizion dal Con-
cors par tescj cinematografics in lenghe furla-
ne che il Centri espressions cinematografichis
di Udin al organize ogni doi agns. Il Concors
al & dividat in 4 sezions: une dedicade aes se-
negjaturis cuntun prin premi di 1.500 euros;
la seconde dedicade ai articui di critiche, ma
dome dai films forescj presentats ae edizion
2015 de Mostre dal Cine, cuntun prin premi
di 400 euros; une sezion dedicade aes storiis
par film cuntun prin premi di 250 euros e,
par fini, une sezion dedicade ai sacs sul cine
cuntun prin premi di 250 euros. Dongje dai
premis citats, i lavors vincidors e chei segna-
lats a saran publicats su la riviste di cine «Se-
gnai di lGs». Par partecipa al concors, i lavors
a varan di jessi o inviats par pueste o conse-
gnats a man, in dople copie, li dal Centri
espressions cinematografichis in vie Vilalte, 24
a Udin, dentri dai 11 di Setembar. Lis voris a
partecipin al concors in forme anonime e par
garanti I'anonimat, i concorints a varan di se-
gna lis 16r voris dome cul titul, evitant ogni
pussibile identificazion dal o dai autérs. Tal
cas di spedizion par pueste si a di segna, sei
tant che mitent sei tant che destinatari, la di-
rezion dal Cec. La vore, metude intune buste
sierade, e a di jessi compagnade di une se-
conde buste sierade cun dentri lis gjenerali-
tats, la direzion e i numars telefonics dal autor
o dai autors. A judica i lavors e sara istituide
une jurie di esperts intant che tal més di Di-
cembar e sara organizade li dal Visionari di
Udin une serade special cun events, proie-
zions e la consegne dai premis. La manifesta-
zion, organizade dal Cec e viot il sostegn de
Agjenzie regjonal pe lenghe furlane, dal Co-
mun di Udin e de Provincie di Udin e la spon-
sorizazion de Bancje di Udin. Si pues doman-
da il bant complet dal Concors li de sede dal
Cec.

LISTIZE
Sfide di contis curtis
te vile Bellavitis

Un spetacul di contis curtis in lenghe furlane,
inmaneat cu la poie dal Sportel de lenghe fur-
lane dal Comun di Listize, che al clame don-
gje ducj i contecurtars de Ostarie Leterarie
Contecurte e ducj chei che a an voie di pro-
poni une conte curte in lenghe furlane o di-
vertisi a scolta un pocje de gnove narative
furlane curte. Apontament domenie ai 31 di
Zenar, des 5 daspomisdi aes 7 sot sere, te vile
Bellavitis, li de biblioteche, a Listize. Lis contis
(mancul di 2 mil batudis) inviadis dentri dai
28 di Zenar, se acetadis in gare dal ostir de
Ostarie, Rafaél Serafin, a saran anonimis e do-
me l'autor al savara cuale che e je la s6 conte.
Il funambolic famei de Ostarie (Checo Tam), il
magnetic Berlon (Michél Londar) e la inma-
gante Camarele (Lussia di Uanis) a leiaran lis
contis compagnats dal Cjantor Bizio Citos. La
conte che e risultara vincidore in gracie dal
paré de int e nomenara il prin Cont des Con-
tis, che al sara premiat cui omacs dal agrituri-
sim Pituel di Talmassons. Ae fin, un ghiringhel
par ducj. La jentrade e je libare.

Presentade la traduzion integral par furlan dal innomenat
poeme di Dante, fate di Aurelio Venuti e Maria Moreale

Divine Comedie in lenghe

Il lavor di traduzion al zove ae cause de lenghe,
«parce che al tire su il furlan, lu tire flr des ostariis
e des placis, lu puarte suntun altri livel»

AR TANCJ AL E L'EVENT leterari

dal 2016 in Fritl. Un lavor du-

rat agns, spindfts jenfri stu-

dis su la vite di Dante e su la

maniere midr par no pierdi,
inte traduzion furlane, la musicalitat dal
poeme plui innomenét di ducj i timps. Si
trate da «La Divine Comedie» voltade
par furlan di Aurelio Venuti e de femine,
Maria Moreale (pes edizions Kappa Vu),
che e je stade presentade ai 22 di Zenar,
li dal palag de Provincie a Udin. Cul au-
tor a jerin ancje Adrian Cescje e Silvana
Schiavi Fachin, e Antonio Merici, al vio-
loncel, che al a dat une cerce dal cd ale-
gat cu lis leturis dal tradutor di cualchi
cjant, insioradis des musichis di Alessio
Velliscig sunadis di Merici.

Tai tré volums (Infier, Purgatori, Para-
dis), dongje de traduzion in lenghe a son
i viers origjinai di Dante.

Aurelio Venuti, nass(it a Reane dal
Roial tal 1945, laureat in Letaris, al a in-
segnat par cuarante agns tes scuelis me-
diis dal Fritl. Ché pe traduzion e je une
passion nassude «fin dai timps di scuele
— tradusi al € un mt di lei, plui che un
tradutor o soi un letdr apassionat —; ce
che mi plas, se al € in altris lenghis, lu
traddis, par talian». E cumo ancje in len-
ghe furlane. «Tradusi in tierce rime la Di-
vine Comedie - la uniche opare che mi
interessave di volta par furlan - e pues
somed imprese al limit dal pussibil e far
di ogni oportunitat, ma e je dal siglr
emozionante, se par dute la vite si a stu-
diat Dante, il so mont, la s6 opare, la
esegjesi di siet secui, se si ten cont de
atualitat dal so insegnament moral e ci-
vil, e de espression poetiche che nissun
al e stat bon di stéi a par», al spieghe Ve-
nuti. Che al zonte: «Chel che al somee
un limit de marilenghe, ven a stai la
grande varietat di formis, di lessic e di
struturis di zone in zone, di pais in pafs,
al costituis une ricjece e al pues deventa
il pivot de so sorevivence. Tal Dusinte e
Tresinte, il volgar di ogni bande di Italie
al someave sul pont di aborti, scjafoiat
dal latin fevelat e scrit de classe domi-
nante e de glesie, ma al a podit imponisi
ancje par merit di oparis come la Come-
die». Partant, «no si pues escludi che tra-
duzions di cheste — e a ‘nd & aromai une

vore —a zovin ae cause dal furlan».

Venuti, cemiit ise nassude la idee di
volta dute la Divine Comedie in lenghe
furlane?

«Par passion. Cheste e je la prime vol-
te che o tradts par furlan. O ai tacét a
pensa di fa un lavor metodic di tradu-
zion cuant che a son vignits fr i prins
lavors concrets di normalizazion de len-
ghe furlane. Prime di ché volte, mi jeri
fat une lenghe mé, un poc ae buine, a ta-
ca di ce che o cognossevi dal furlan, di
Ermes di Colorét indevant, po o ai scu-
viert che Ermes al tabaiave une lenghe
une vore simile a ché dal Roial e mi soi
metit cun ché, ma nol bastave. O soi lat
ator pal Frilll e o ai cjapat su peraulis
gnovis, o ai doprat une vore il Gnif Piro-
na. La prime traduzion le ai finide tal
2004 su par ju, e jere ta cheste lenghe
misturade. Po o ai tacat a dopra il Grant
Dizionari Bilengél Talian Furlan, te for-
me multimedial e po ta ché su cjarte. Tal
2010 la opare e jere finide, ma le ai tor-
nade a cjapd in man, normalizantle, la-
vorant su la grafie, che e jere ancjemo
balarine».

Ce dificoltats aial cjatat?

«Tantis. Se no ves viit passion e no mi
fos divertit a tradusi, o vares molat a pe-
ne scomencat. E, di fat, je une imprese
che e taie lis gjambis. La prime dificoltat
e je stade la lenghe. O soi lat insot tai li-
bris che o cjatavi, a pene che un mi cja-
carave furlan o stevi atent di cjapa pe-
raulis par po dopralis, tant che par suel,
tal viers dantesc, dantji dignitat. Il suel al
¢ il fum che al ven ftr dal pan cuet tal for,
par sinedoche si pues di che il suel al & il
for li che al ven cuet il pan. Jo o dopri
cheste peraule pai danats che a son tal
cercli dai sodomitis, che a son cuets par
ben tun for grandonon li che al nevee
flc e il savalon che al & par tiere al & info-
gat; 16r a fumin tant che il pan tal suel.
Une altre dificoltat e je stade la rime
concatenade che e a di jessi perfete.
Chest al & chel che al diferenzie il gno la-
vor di chei di altris tradutors di Dante,
che a son tancj, ma, fale Ermes Culos
che al a voltat dut il poeme tal lengac di
Cjasarse, a an tradus@it dome bocons ca
e la, e simpri dal Infier».

Trop zovial il lavor di traduzion ae

Parsore:
la cuviertine
dal Infier.

F

cause dal furlan?

«Al jude, parce che prin di dut al tire
su il furlan, lu tire far des ostariis e des
placis, lu puarte suntun altri livel. Ancje
leint a bocons, si capis che il furlan nol &
fat dome par tabaia in famee, ma si pues
dopralu ancje par fevela di filosofie,
sience... par obietifs ben plui alts. Jo mi
proponevi di rindi un lavor une vore alt
ae puartade di ducj chei che a an voie di
leilu, e di falu cun criteri, in maniere
sientifiche. Tradusi oparis in lenghe al &
impuartant.

E cumo? Ce tradusaraial?

«La mé passion pal tradusi e a di vé
une polse, ma o lavorarai par cualchi an
sul blog (http://ladivcom.blogspot.it)
che al al'obietif di ricostrui lis strategjiis
di traduzion metudis in vore par volta la
Divine Comedie in lenghe furlane, cun
in plui aprofondiments e curiositats. La
conversazion cun Dante, comencade tal
libri, e continue sul blog, li che si ponta-
ran notazions, sclariments, integrazions,
che, puartadis intal test, a varessin cja-
mat la traduzion e ruvinade la musiche
che e sosten la poesie: Dante, prime di
dut, al & dilei e dopo, se si vill, di spiega».

ERIKA ApAMI

Il sium dal orcolat, tra imagjinari e leterature, ai Colonos cun Floramo e Maurensig

Te suaze di «In File», par cure de associazion cultural Colonos, vinars
ai 29 Zenar, aes 8 e mieze di sere, te vecje stale coloniche a Vilecjaze
di Listize, si tignara I'incuintri «Il sium dal orcolat, tra imagjinari e le-
terature». Angelo Floramo al dialoghe cun Paolo Maurensig. Musichis
di Elsa Martin (vos) e Alessandro Turchet (liron). Daiir dal taramot (fil
condutér di «In File 2016») a son vignudis far tantis psicosis tignudis

Storie de art furlane in lenghe/52-

Cividat, impuartant centri di artesanat

Cividat (te foto a man drete) al & il

puest che al a produstt di plui,
cui artesans dal puest e altris che si
son zontats di altris bandis de Italie. O
cjatin tocs di artesanat une vore arti-
stics tant che la Cros dal 1300 clamade
la «crds dai princips», il Relicuiari dai
Sants Ermacure e Fortunat di Grau, un
grant lavor che al misure 226 centime-
tris par 138, fat a Vignesie tal 1372; un
bust relicuiari di Sant Denél tal museu
di Cividat, opare dal 1374 dal artist ci-
vidin, ma di une lontane dissendence

I ANT DAUR DES CJARTIS dai archivis,

toscane di Donadino di Brugnone.

Ilavors di marangon a son une vore
pocs, o podin segnald i cjadreons dal
templut langobart di Cividat, che a ta-
ponin lis dos paréts a soreli a mont e a
son une vore manierosis di un intai
sflandords e esuberant in particolar tai
doi bancs des badessis e de rezidore,
decorats con fueis e figuris di dragons,
che a riclamin fintremai a une divi-
gnince oriental.

La piture dal Tresinte in Fritl di si-
glr al a viviit di 1as di rifles, ma si vio-
din episodis di impuartant interes, du-

la che si barlume za sieltis e stradis che
a puartaran ae grande stagjon dai tu-
miezins. Se lis semencis dai arléfs dal
Giotto e di chés riminesis a son coladis
intun teren sec e aviers, chés dal Vitale
cul patriarcje Bertrant, a cjatin un te-
ren just e disponibil par ricevi lis novi-
tats (baste pensa la tindince realistiche
dal moment aquileiés) tant che il re-
pertori iconografic e la struture lingui-
stiche dal Mestri di Bologne a nudri-
ran i nestris pitors par plui di miec se-
cul.

Cuntun rar sens di continuitat, in-

su des crodincis popolars, mai scrusignadis cuntun voli sientific-antro-
pologijic. Tra lis tendis, lis barachis, tes campagnis dal Fridl taramotat
si son moltiplicadis lis leiendis, i mits, i rituai di un imagjinari vivaros.
No esist ancjemo nissun romang storic sul taramot dal 1976, une con-
te complete di chei dis. Si trate di une scancelazion grandonone. A fe-
velaran di chest, pe prime volte, Floramo e Maurensig.

tant che la linfe dal Vitale e piert la s6
grinte e la so validitat, e rive la gnove
vitalitat dal Tomas di Modene, che e va
indenant ancjemo su la strade des li-
dris bolognesis, partint simpri dal Vi-
tale, daspo al continuara Altichiero,

che al perfezione il discors figuratif di
Tomas sburtant lis ambizions pitori-
chis dai nestris artiscj. Al € un percors
une vore logjic e di consecuence, che
al dara i mior risultats tal Cuatricent.
BEPI AGOSTINIS



